
Efni: Minnisblað vegna fyrirhugaðrar byggðar á Vatnsenda 
 
Frá opnun Vatnsendaskóla (2005) og Hörðuvallaskóla (2006) hefur nemendum 
fjölgað stöðugt ár hvert þar til nemendafjöldi náði hámarki fyrir 2-3 árum. Í 
Hörðuvallaskóla fór nemendafjöldi hæst í um 920 nemendur og var þá orðinn næst 
stærsti skóli landsins. Á undanförnum árum hefur reglulega þurft að bregðast við 
húsnæðisvanda í báðum skólum og þá sér í lagi Hörðuvallaskóla sem hefur 
undanfarin ár starfað í tveimur byggingum eftir að hafa flutt hluta skólastarfs í Kórinn 
við Vallarkór. Framkvæmdir við kjallara í Kórnum standa nú yfir og er ráðgert að þar 
verði tekið í notkun viðbótar húsnæði fyrir Hörðuvallaskóla um áramót. 

Auk þeirra framkvæmda sem grípa hefur þurft til vegna fjölgunar nemenda hefur 
einnig reynt mikið á skipulag og stjórnun skólastarfs í ört stækkandi skólum. 

Báðir skólar eru í dag full setnir að mati skólastjórnenda og allt viðbótar húsnæði í 
fullri notkun. Við núverandi aðstæður er því ekki gert ráð fyrir að skólarnir geti tekið 
við fjölgun nemenda. 

Fyrirhuguð er ný byggð sem liggur að skólahverfum beggja skóla þar sem gert er ráð 
fyrir 500 íbúðum. Hlutfall barna á hverja íbúð í Kópavogi er mismunandi milli 
skólahverfa en hlutfall barna er þó lang hæst í skólahverfum Hörðuvalla- og 
Vatnsendaskóla, hvort sem litið er til barna á leikskólaaldri eða grunnskólaaldri. 
Skipulag væntrar byggðar gerir ráð fyrir mikið af sérbýli og því ekki óvarlegt að ætla 
að þangað sæki barnafjölskyldur. Ef hlutfall grunnskólabarna í nýrri byggð verður það 
sama og meðalhlutfall í áðurnefndum skólahverfum í dag, þá má vænta þess að 
fjölgun grunnskólanemenda verði á bilinu 245-275. Sé hins vegar miðað við meðal 
hlutfall grunnskólanemenda í bænum í heild mætti áætla að fjöldi grunnskólanema í 
nýju hverfi gæti orðið 170. Ef gert er ráð fyrir að skipulag fyrirhugaðrar byggðar verði 
eftirsótt af barnafjölskyldum má eiga von á því að fjöldi grunnskólabarna verði yfir 
200 en slík spá er ávallt háð einhverri óvissu. 

Líkt og að ofan greinir gera skólastjórnendur ekki ráð fyrir að geta tekið á móti slíkri 
fjölgun nemenda að öðru óbreyttu. Miðað við núverandi fjölda barna með lögheimili í 
ofangreindum skólahverfum þá má hins vegar gera ráð fyrir að nokkur fækkun verði í 
báðum skólum á næstu árum. Uppsöfnuð fækkun næstu 5 árin gæti verið allt að 150 
nemendur samtals. Er þá miðað við núverandi fjölda barna frá 1 árs aldri með 
lögheimili í skólahverfinu, án tillits til allra flutninga til og frá skólahverfinu.   

Þegar horft er til væntrar fjölgunar barna á leikskólaaldri má ætla að búast megi við 
um 100 börnum í nýrri byggð. Til þess að koma til móts við þá fjölgun þyrfti að byggja 
einn leikskóla í ofangreindu hverfi.  

Að ofangreindum forsendum gefnum, er aðeins hægt að gera ráð fyrir að 
takmarkaður hluti af væntri fjölgun grunnskólanemenda geti komist fyrir í Hörðuvalla- 



 

 
                                                                                                                                                        
 

og/eða Vatnsendaskóla. Að því gefnu telur menntasvið tillögu um byggingu 
samrekins leik- og grunnskóla fyrir yngsta stig í nýju hverfi geta verið farsæla lausn á 
þróun byggðar og skipulagi skólastarfs.  

 

 
Virðingarfyllst, 

 
 

________________________               ________________________ 
               Ragnheiður Hermannsdóttir                             Sindri Sveinssn 
             Deildastjóri grunnskóladeildar                      Rekstrarstjóri menntasviðs 

 
 



 

 
                                                                                                                                                        
 

 

Þróun nemendafjölda 2002-2023 

 

 
 



 

 
                                                                                                                                                        
 

 



 

 
                                                                                                                                                        
 

 
 

 

 
 


